
PËR

 

DISA NDRYSHIME DHE SHTESA NË LIGJIN NR. 59/2014 “PËR KARRIERËN USHTARAKE NË FORCAT E
ARMATOSURA TË REPUBLIKËS SË SHQIPËRISË”, I NDRYSHUAR

 

Në mbështetje të neneve 78 e 83, pika 1, të Kushtetutës së Republikës së Shqipërisë, me propozimin e Këshillit të Ministrave,

Kuvendi i Republikës së Shqipërisë

 

V E N D O S I:

 

Neni 1

Në nenin 5, shtohen pikat 13 dhe 14, me këtë përmbajtje:

“13. “Sportist i nivelit të lartë” është sportisti që përfaqëson Republikën e Shqipërisë apo që duke pasur shtetësinë shqiptare k

a arritur rezultate të larta në aktivitete kombëtare apo ndërkombëtare, sipas legjislacionit shqiptar në fuqi për sportin. 

14. “Gradë honorifike” është grada, e ndryshme nga gradat ushtarake të listuara në nenin 12 të këtij ligji, e cila i jepet sportistit të

nivelit të lartë.”

Neni 2

Në nenin 12 bëhen ndryshimet dhe shtesat, si më poshtë:

a. Në pikën 1, germa “ç”, togfjalëshi “Lloji i gradës “Ushtar I”, bëhet “Lloji i gradës “Kadet” dhe shtohet “Kadet I, II, III

dhe IV, sipas viteve të studimit”;

b. Pas pikës 4 shtohet pika 5 me përmbajtje “Gradat Kadet I, II, III dhe IV për efekt të pagesës njehësohen me gradat

Ushtar I, II, III dhe IV.”

 

 

 

Neni 3

 

Pas nenit 12, shtohet neni 12/1 dhe neni 12/2, me këtë përmbajtje:

 

“Neni 12/1

Grada honorifike

1. Sportistit të nivelit të lartë i jepet grada honorifike me urdhër të ministrit të Mbrojtjes, me propozim të shefit të Shtabit të

Përgjithshëm.

 

2. Grada honorifike njësohet me gradën e ushtarakut aktiv vetëm për efekt trajtimi me pagë.

 

3. Sportisti i nivelit të lartë mban gradën honorifike për sa kohë është sportist aktiv, sipas përcaktimeve të legjislacionit shqiptar

në fuqi për sportin.

 

4. Me humbjen e statusit, sportisti aktiv ndërpret marrëdhëniet financiare me urdhër të ministrit të Mbrojtjes, me propozim të

shefit të Shtabit të Përgjithshëm.

 

5. Në rastet kur sportisti i nivelit të lartë, mbajtës i njërës prej gradave honorifike arrin një rezultat më të lartë, sipas të cilit merret

një gradë honorifike më e lartë, me propozim të shefit të Shtabit të Përgjithshëm, me urdhër të ministrit të Mbrojtjes, i jepet grada

honorifike më e lartë.

 

6. Modeli i gradës honorifike, simbolet dhe norma e trajtimit me veshmbathje miratohen me vendim të Këshillit të Ministrave.

 

Neni 12/2

 

Klasifikimi i gradave honorifike

Gradat honorifike, sipas rezultateve si sportist i nivelit të lartë janë:

 

             Rezultati                                                                                             Grada

 

a) Sportisti, i cili thyen rekord olimpik/botëror/evropian                                       Kolonel

b) Vendi i parë deri në vendin e tretë në Lojërat Olimpike/kampionat botëror     Kolonel

c) Vendi i parë në kampionatin evropian                                                               Kolonel

ç) Vendi i dytë deri në vendin e tretë në kampionatin evropian                      Nënkolonel

d) Vendi i katërt deri në vendin e gjashtë në Lojërat Olimpike                       Nënkolonel

dh) Vendi i shtatë deri në vendin e tetë në Lojërat Olimpike                                   Major

e)  Vendi i katërt deri në vendin e gjashtë në kampionate botërore                          Major           

ë)  Vendi i parë në Lojërat Mesdhetare                                                                     Major”

 

 

Neni 4

Në germën “b”, të pikës 1, të nenin 26, në fund të fjalisë shtohet fjalia, si më poshtë:

 “...dënohet me vendim të formës së prerë për një vepër penale që ka lidhje me detyrën”.

 

Neni 5

Në pikën 2, të nenit 27, pas fjalisë së dytë shtohen fjalët, si më poshtë:

Pas togfjalëshit “Gjatë kësaj periudhe,...”  shtohen fjalët  “...dhe deri në emërimin në detyrë,...”

 

Neni 6

Në pikën 2 të nenit 37 shtohen fjalët, si më poshtë:

Pas togfjalëshit “22, pika 7” shtohet togfjalëshi “12/1, pika 6”.

 

Neni 7

Hyrja në fuqi

 

Ky ligj hyn në fuqi 15 ditë pas botimit në Fletoren Zyrtare.

Diskutimet

 

 

KRYETARI

 

Lindita  Nikolla

 

Dokumenta:

Relacioni shpjegues

Raporti i vleresimit te ndikimit

